EMAKUMEEN BIRARAKO PRESTATURIKO KOPLAK

Ongi etorri denoi

Gure Euskal Herrira

Berriro abian da

Emakumeen bira

Argala plaza da hau

Ta ez konfunditu

Baina aldatzen badute

Ez zaitez harritu

Aizak Potxin

Ez dago zer egin

Telebistako 

Izar handiekin

Nahiz ta zuek kobratu

Askoz gutxiago

Duzue Mayok baino

Meritu gehiago

Beraz ez daukazue 

Dirua sobera

Baina egiten duzue

Esfortzu berbera

Aizak Potxin

Ez dago zer egin

Telebistako 

Izar handiekin

Hau muntatzen ez dute

Egin lan makala

Baina ez pentsatu dela

Gauza hain normala

Munizipalentzako

Gaur da egun txarra

Da beraien urteko

Lan egun bakarra 

Aizak Potxin

Ez dago zer egin

Telebistako 

Izar handiekin

Prezioak doaz

Gora eta gora

Baina duzuen soldata

Ez doa inora 

Denok egin beharko

Dugu ahalegina

Kirola izan dadin

Denontzat berdina
Estropozu bertso eskola. Arrigorriaga
2008ko ekaina.
